
Ҳозирги пайтда газни қайта ишлаш заводи ва газкимё мажмуаларида 

асосий эътибор газни олтингугуртли бирикмалардан тозалашга қаратилган 
бўлиб, углерод (IV) оксиди миқдори кўп бўлган Газли нефт ва газ қазиб 
чиқариш бошқармаси конларидан чиқадиган табиий газни тозалашга эътибор 
кам қаратилмоқда. Олтингугурт бирикмалари ва углерод (IV) оксиди 

биргаликда учрайдиган табиий газлар учун энг мақбул абсорбент сифатида 
МДЭА танланган бўлиб, карбонат ангидриднинг миқдори кўплиги боис 
ҳалқали органик бирикмалар ҳосил бўлиши ҳисобига ускуналарнинг 
коррозияга чидамлилиги камайиши билан бир қаторда МДЭА сарфи ҳам 
кундан-кун ортиб бормоқда. Ушбу мауаммони ҳал этишнинг энг қулай 
варианти абсорбентга табиий газ киргунча углерод (IV) оксидни хемосорбция 
қилиб ажратиб олишдир. Бу ўз навбатида коррозияни камайтирибгина қолмай, 
МДЭА сарфини 2 мартага камайишига олиб келади. [2]  

Газларда мавжуд бўлган CO2 олингугуртдан тозалашда нохуш компонент 
бўлиб ҳисобланмайди, чунки у абсорбентни регенерациялашда жараён 
қайтарлигини яратиш учун зарур. Иккинчи томондан жараён дастлабки газдаги 
карбонат кислотанинг парциал босими бўйича чекловга эга, у тозаланган газда 
водород сульфиднинг қолдиқ миқдорини аниқлайди. 

Газни дастлабки тайёрлаш қурилмалари жиҳозлари коррозияси билан 
боғлиқ муаммолар асосан уларнинг таркибидаги коррозион тажовузкор H2S, 
СО2 ва намликлар бўлиши билан боғлиқ. Газнинг таркибида намлик бўлганда 
механик газлар фаолликлари кескин ошади ва металл сиртида турли тартибдаги 
сирт қатламлари ҳосил бўлишига олиб келади. 

Водородсулфидни ютувчи сифатида моно- ва диэтаноламинлардан 
фойдаланилганда газлардан углерод икки оксидининг ҳам чуқур ажралиши 
содир бўлади. 

Баъзи ҳолларда, газни СO2 тўлиқ тозалаш зарурияти туғилмайди, масалан, 
ГҚИЗ яқинида жойлашган ёқилғи тармоғига тозаланган газни узатиш, водород 
сулфид кўп бўлган газни қурилмага ҳайдаш зарур бўлганда газни қатламга 
ҳайдаш лойиҳада келтирилади. Шу учун углерод (II) оксиди билан водород 
сулфидни газдан танлаб ажратиб олиш жараёнларини ишлаб чиқиш катта 
аҳамиятга эга. [3]  

Бундай жараёнлардан бири газни метилдиэтаноламин (МДЭА) сувли 
эритмаси билан тозалаш ҳисобланади. Тўқнашувнинг давомийлигини 
кичиклигида Н2S яхши тозаланмайди, катта қийматида эса ютилган углерод (II) 
оксиди миқдорининг ошиши ҳисобига жараённинг танловчанлиги пасаяди. 
Газларни тозалаш жараёнида ишлатиладиган аминларнинг физик-кимёвий 
хусусиятлари 1-жадвалда келтирилган. 

1-жадвал 
Абсорбентларнинг физик-кимёвий хусусиятлари 

Кўрсаткичлар МЭА МДЭА 
Формуласи C2H5ONH2 (C2H50)2CH3N 
Молекуляр оғирлиги 61,1 119,2 
Зичлиги, 20 °Сда , г/см3 1,015 1,018 
Қайнаш ҳарорати, Р = 101,333 кПа босимда, °С 170 247 

Музлаш ҳарорати, °С -10 -21 
Буғлар босими, 60 °Сда, Па 660 24 
Динамик қовушқоқлик, 25 °Сда, 103 Па∙с 19 80 
Солиштирма иссиқлик сиғими, 30 °Сда, кДж/(кг∙°С) 2,72 2,32 
Ишчи эритмада аминнинг масса улуши, % 10-20 30-50 
H2S билан реакция иссиқлиги, кДж/кг 1511 1047 
Тозаланган газда водород сулфиднинг қолдиқ миқдори, ррm 5-30 3-5 
Газни тозалаш даражаси, % 98 99 
Регенирланган эритмада сулфидларнинг қолдиқ миқдори, г/л 2-4 0,8-2,0 

Газни тозалаш сифатини аниқловчи муҳим омиллардан бири амин 
эритмаси циркуляцияси ҳисобланади. Аминнинг оптимал сарфи газни тозалаш 
барқарорлиги ва аминнинг СО2 билан тўйинишидан келиб чиқиб танланади. 
Графикда келтирилишича, газни тозалаш даражаси ҳар бир амин учун 
циркуляция тезлиги 250 т/соат дан юқори бўлганда доимий бўлиб қолади(1-
расм). МЭАнинг шу циркуляцияда 0,31 моль/моль, МДЭА учун эса 0,31 
моль/мольни ташкил этади. МДЭА учун циркуляция кам ишлатилиши мумкин, 
чунки унда тўйиниш учун заҳира мавжуд. [1] 

 
1-расм. Газни СО2дан тозалашнинг амин сарфига боғлиқлиги 

Газли газни қайта ишлаш заводида газни диэтаноламинли тозалашдан 
метилдиэтаноламин билан тозалашга ўтказилди. Бошланишида қурилма 0,1% 
Н2S ва 2,65% СO2 таркибли 1,5 млрд. м3/йил сарфли газни қайта ишлашга 
лойиҳаланган.[4]  

2-жадвал 
Газни метилдиэтаноламин эритмаси билан тозалаш қурилмаси кўрсаткичлари 

Кўрсаткичлар 
Вариантлар 

1 2 3 4 5 
Хомашё газ (Р=5,6 МПа): сарф, минг. 
м3/соат 36,53 36,81 36,81 37,83 35,68 

Ҳарорат, °С  28,9 29,4 32,2 33,3 33,3 
Н2S концентрацияси, мг/м3 76,5 88,7 85,7 88,7 84,7 
СO2 концентрацияси, % 3,52 3,47 3,47 3,47 3,48 
33% (масс) МДЭА регенирланган 
эритмаси:      

сарф, м3/соат 15,77 18,94 22,64 26,28 27,90 

ҳарорат, °С 36,1 37,7 43,9 46,1 48,9 
Н2S концентрацияси, мг/л 17,0 17,0 8,5 25,0 8,5 
СO2 концентрацияси, мг/л 851 918 720 765 982 
Аминнинг тўйиниш даражаси, 
моль/моль 0,58 0,55 0,52 0,46 0,45 

Газ-амин тўқнашиш вақти, с 3,51 2,93 2,45 2,10 1,99 

Амалга оширилган тадбирлар 3-вариантнинг афзаллигини кўрсатди. 
Тизимга МДЭА эритмасини киритишдан олдин қурилма 3 марта ювилди: 1-
марта лимон кислота ва ёғсизлантирилган модда қўшилган сулфамин 
кислотанинг 9% иссиқ сувли эритмаси билан; 2-марта кальцинирланган 
соданинг 5% ли сувли эритмаси билан; 3-марта ювиш МДЭАнинг 2%ли сувли 
эритмаси ёрдамида МДЭА билан реакцияга киришадиган барча бирикмаларни 
йўқотиш учун амалга оширилди. Кейин тизимга МДЭАнинг 33% (масс)ли 
сувли эритмаси киритилди. Ишлатиш бошлагандан бир неча кун ўтиб, 
абсорбернинг турли хил сарфли аминдаги ишини таҳлил қилдик. Аминнинг ҳар 
бир сарфи қиймати учун абсорберга кирувчи ва чиқувчи газ таркиби, ҳажми, 
ҳарорати ва босими, тоза аминнинг таркиби, сарфи ва ҳарорати, тўйинган 
аминнинг ҳарорати ҳамда абсорбер қуйи қисмидаги ҳарорат бўйича қийматлар 
олдик.  

